
KREU I
DISPOZITA TЁ PЁRGJITHSHME
Hyrje
Bashkia Tiranë është një institucion publik vendor që ka një staf prej 1671 punonjësish, ku përfshihen aparati i bashkisë dhe 24 njësi administrative dhe 3 Lagje e reja të Bashkisë Tiranë. Ndërsa në varësi të saj janë dhe 30 institucione varësie. Fusha e veprimtarisë është mjaft e gjerë dhe përfshin infrastrukturën dhe shërbimet publike, shërbimet sociale, kulturën, sportin dhe shërbimet argëtuese, mbrojtjen e mjedisit, zhvillimin rural, pyjet & kullotat publike, mbrojtjen e natyrës dhe biodiversitetit, zhvillimin ekonomik vendor, sigurinë publike etj.  
Programet e praktikave të punës në Bashkinë Tiranë janë pa pagesë dhe klasike në konceptim, duke përshtatur preferencat individuale të praktikantit dhe fushën e tij të studimit me veprimtarinë e njësive organizative, në të cilën studenti kryen një praktikë pune për periudha 3 javore-3 mujore. 
Potenciali që praktikantët kanë sjellë gjatë një programi internshipi në Bashkinë Tiranë është shumë më i madh sesa ai që është përdorur në funksion të përmirësimit të procedurave të punës apo gjenerimit të ideve të reja për projekte. Kriteret e larta të përzgjedhjes së studentëve që kryejnë internshipin në Bashki bëjnë të mundur që çdo vit në Bashkinë Tiranë të kemi të rinj të talentuar nga të gjitha fushat e studimit, me rezultate të larta akademike. Energjia dhe idetë e reja që vijnë nga kjo kategori nuk kanë qënë të orientuara për të plotësuar nevojat që kanë njësitë organizative për kërkime analitike apo ide cilësore për projekte të reja, në përputhje me objektivat afatmesme dhe afatgjatë të vetë njësive organizative si dhe strategjinë e institucionit.
Studentët vijnë me pritshmëri shumë të larta sa i takon përfitimeve që do të kenë nga kjo eksperiencë e parë praktike. Plotësimi i këtyre pritshmërive dhe mbajtja e studentëve të interesuar dhe motivuar mbetet një detyrë e rëndësishme dhe hera- herës e vështirë, veçanërisht për mbikqyrësit. Një përcaktim i qartë i detyrave dhe roleve që studentët praktikantë duhet të përmbushin brenda njësive organizative ndihmon për një angazhim të mirë të praktikantëve, por këtij angazhimi i mungon një motivim drejt një rezultati konkret nga ana e tyre. Marrja e detyrave nga mbikqyrësi e vendos praktikantin në një rol pasiv marrës pa patur mundësi që të shprehë më konkretisht një interes tjetër përveç atij të përputhjes së fushës së studimit me detyrat që do të duhet të realizojë gjatë praktikës. 
Studimet nga autorë të Universitetit Ndërkombëtar të Floridës, (Hoëe dhe Straus si dhe Yu & Miller) sugjerojnë se gjenerata Y (të lindurit gjatë viteve 1981-1996) krahasuar me gjenerata të mëparshme, e vë më shumë theksin tek një punë me kuptim, krijuese dhe preferon feedback të menjëhershëm për punën e kryer. Ndërveprimi i të rinjve të kësaj gjenerate në rrjetet sociale ka kultivuar më mirë aftësitë bashkëpunuese duke bërë më të preferuar një mjedis ku punohet në grup. 
Në vitin 2010 autorët Myers dhe Sadaghiani publikuan në Revistën e Biznesit dhe Psikologjisë gjetjet e tyre se gjenerata Y priret të krijojë marrëdhënie të ngushta me mbikqyrësit duke kërkuar feedback të shpeshtë. 
Të tjera studimet mbi gjeneratën Y flasin për një preferencë të të rinjve të këtij brezi për punësim në sektorin publik. Sipas Institutit të Politikave në Universitetin e Harvardit, 6 (gjashtë) nga 10 ( dhjetë) studentë të gjeneratës Y konsiderojnë të ndjekin një karrierë në sektorin publik. Sipas psikologut Jean Tëenge, të rinjtë e gjeneratës Y janë “më praktikë” dhe më të tërhequr ndaj industrive me punë të qëndrueshme. Gjenerata Y karakterizohet nga prirja për të ndjekur një  karrierë në përputhje me pasionin dhe prirjet e tyre. Nisur nga qëndrimi që ka gjenerata Y me mjedisin e punës, një program praktike i orientuar drejt një projekti/studimi konkret në sektorin publik do të ishte më motivues.
Të rinjtë që i përkasin gjeneratës Z ( të lindurit gjatë viteve 1997-2012) bazuar në studime të kryera nga autorëve të Kolegjit Universitar Vista, në krahasim me gjenerata të tjera, janë gjithmonë në kërkim të mjediseve të cilat i ndihmojnë të zhvillojnë më tepër potencialet e tyre. Ata duan të ndërtojnë një rrugë që është unike për ta, të zhvillojnë rolet e tyre në punë bazuar në aftësitë dhe përvojat e tyre individuale. 
Një nga aspiratat e Gjeneratës Z është përfshirja në projekte të mëdha, në çështje me ndjeshmëri në komunitet. Të rinjtë e kësaj gjenerate dëshirojnë të punojnë për kompani të cilat janë të orientuara nga qëllimi për t’ia kthyer të mirat komunitetit. 
Të rritur në një botë teknologjike (ndryshe të quajtur si gjenata e internetit), janë mësuar të veprojnë dhe të mësojnë me një ritëm të shpejtë. Për këtë arsye feedback-u nga mentorët dhe menaxherët është vendimtare për ta po aq sa edhe shpejtësia e marrjes së tij. 
Sipas një studimi nga donohuelearning, aftësia e Gjeneratës Z për të mësuar lidhet me të ashtuquajturat 4C: të menduarit kritik (critical thinking), komunikimi (communicating), të menduarit krijues (creative thinking) dhe bashkëpunimi (collaborating). 
Të rinjtë e Gjeneratës Z janë të aftë t’i kuptojnë gjërat vetë, kështu që angazhimi i tyre në   detyra të reja, në fusha të pa eksploruara më parë është mënyra ideale për këtë brez që të zhvillohet.
Një nga karakteristikat më të shëndetshme të gjeneratës Z është vetëbesimi i tyre. Të rinjtë e Gjeneratës Z, rreth ¾ prej tyre, janë të ndërgjegjshëm se suksesi në tregun e punës lidhet drejtpërdrejtë me angazhimin e tyre dhe shfrytëzimin e mundësive në momentin e duhur dhe për qëllimin e duhur.
Programi i internshipit i konceptuar në formën e një konkurrimi me koncept-ide
 për projekt/studim do të sillte një përfitim të dyfishtë si për të rinjtë ashtu edhe për institucionin,  duke krijuar një mundësi partneriteti përmes ofrimit të studimeve, projekt-ideve dhe një mundësie reale për t’i përmirësuar dhe sjellë në formën përfundimtare gjatë praktikës. Institucioni do të ketë një kontribut shtesë, i cili do të mund të jetëzohet nga njësitë organizative duke i dhënë mundësinë këtyre studimeve/projekt-ideve të përfshihen në planet vjetore dhe/ose afatmesme  të punës. Praktikantët, jo vetëm që do të përmirësojnë aftësitë e tyre në hartimin e projekteve dhe realizimin e një studimi duke sjellë një prespektivë unike nga formimi i tyre akademik,  por do të kenë përcaktuar vetë edhe rolin e tyre gjatë periudhës së internshipit duke vendosur komunikim dhe kontakte me më shumë se një njësi organizative në funksion të përfundimit të studimit/ propozimit të plotë të projektit që kanë ndërmarrë. 
Në vitin 2018 u realizua Thirrja e I e Projektit “Fillo me një ide - Fito një internship në Bashkinë Tiranë”. Ky projekt ka vijuar me sukses në vitet që pasojnë.
Të rinjtë janë shpallur fitues përmes një procedure konkurrimi. Ata kanë përgatitur një propozim të plotë teknik dhe financiar të projektit ose një studim gjatë një periudhe 3 mujore internshipi. Pasi plotësimit të kritereve të dorëzimit të detyrës dhe frekuentimit të rregullt të praktikës, ata janë vlerësuar me një çmim. Gjatë periudhës 3 mujore të internshipit praktikantët kanë mbajtur kontakt të vazhdueshëm me stafin për të përfituar nga udhëzimet e nevojshme me qëllim përmirësimin e projekt/studimeve. 
Praktikantët fitues gjatë zhvillimit të internshipit janë trajnuar, mbi: “Planifikim dhe Menaxhim Projekti” dhe “Metodat e Kërkimit Shkencor”. Nga këto trajnime praktikantët kanë fituar njohuri praktike dhe teorike mbi zhvillimin e projekteve/studimeve. Pjesë e internshipit kanë qënë edhe aktivitete të ndryshme të zhvilluara në kuadër të socializimit midis praktikantëve dhe mbikqyrësve të tyre: Prezantimi me stafin e Bashkisë Tiranë; Trajnim fillestar mbi historikun dhe funksionet e Bashkisë Tiranë, vizita në muze etj. 
Përgjatë katër viteve të implementimit të tij, ky projekt ka nxjerrë fitues 50 praktikantë, me 50 projekte/studime.
Qëllimi i përgjithshëm 
Qëllimi i këtij projekti është që të rinj, në fillim të karrierës së tyre profesionale, të fitojnë një eksperiencë pune në Bashkinë Tiranë, duke u ofruar mundësinë për të zhvilluar aftësitë e tyre analitike dhe kërkimore përmes konkurimit me një projekt-ide ose studim në një nga fushat e veprimtarisë së Bashkisë Tiranë. Të rinjtë do të kenë mundësi të përgatisin dhe dorëzojnë një propozim të plotë teknik dhe financiar të projektit si dhe të përfundojnë studimin gjatë internshipit, duke bashkëpunuar nga afër me stafin e Bashkisë për një periudhe 3 mujore praktike pune. 
Projekti do të mundësojë që studentët të fitojnë aftësi në hartimin dhe zhvillimin e projektit si dhe të realizojnë një studim (zgjedhja e temës, strategjia e kërkimit, mbledhja e informacionit, vlerësimi i informacionit, citimi i burimeve). 
Projekti ofron gjithashtu mundësi për të:
a) Përmirësuar aftësitë teknike si: të folurit në publik, përgatitja e një prezantimi, analiza e të dhënave etj; 
b) Fitimi i njohurive të cilat nuk përfitohen në ambientin e universitetit;
c) Perfeksionimi i aftësive ndërpersonale (soft skills); 
d) Krijimi i një rrjeti kontaktesh me profesionistë të fushës.
Sipas INSTAT, punëkërkues të papunë të regjistruar të moshës 15-29 vjeç për vitin 2021 janë 18.142 persona, përkatësisht 20.9% e popullsisë. Projekti ofron një kontribut në komunitet duke mundësuar që 15 të rinj/të reja të zhvillojnë praktikë pune dhe të fitojnë një çmim (në vlerë monetare) gjatë një angazhimi 3 mujor pranë Bashkisë Tiranë. 
Programi i internshipit synon të përzgjedhë 15 projekt-ide/studime të cilat mund të përfshihen në planet vjetore të njësive organizative dhe do të implementohen prej tyre. 
Në këtë program janë të ftuar të marrin pjesë të rinj dhe të reja nga Institucionet e Arsimit të Lartë publike dhe jopublike, brenda/jashtë vendit,  të cilët do të paraqesin koncept-idenë për projektin/studimin e tyre, sipas rregullave të përcaktuara në Udhëzuesin Operacional, të hartuar dhe të miratuar për këtë qëllim. 
Të gjitha propozimet (koncept-ide projekt/ studim) do të vlerësohen nga një Komitet Vlerësues profesional, i ngritur në nivel njësie organizative (drejtori e përgjithshme), i cili do të jetë i përbërë nga ekspertët më të mirë të fushës specifike (staf aktual i Bashkisë Tiranë) dhe një ekspert i pavarur
 (preferohen pedagogë nga univeristetet ose ekspertë me eksperiencë në fushën e menaxhimit të projekteve/kërkim shkencor). Rezultatet e konkurimit do të shpallen gjatë një aktiviteti të organizuar nga Bashkia Tiranë.
Implementimi i këtij projekti bazohet në një Udhëzues Operacional i cili përcakton procedurat, kriteret e pranimit dhe të vlerësimit dhe mënyrat e zhvillimit të konkursit për përzgjedhjen e  15 projekt-ideve dhe  prospekteve për studim, rrjedhimisht për përzgjedhjen edhe të fituesve. 
Objektivat
Objektivi 1: Identifikimi i 15 koncept ideve më të mira për projekt/studim, në funksion të mbështetjes së punës së njësive organizative në Bashkinë Tiranë, nëpërmjet zhvillimit të një konkursi publik, bazuar në kriteret dhe procedurat e përcaktuara në Udhëzuesin Operacional.
Objektivi 2: Angazhimi i të rinjve - të talentuar nga universitete publike dhe jopublike, brenda dhe jashtë vendit, në mbështetje të punës së stafit të Bashkisë Tiranë, duke sjellë ide novatore mbi punën e tyre kërkimore. 
Objektivi 3: Përmirësimi  dhe zhvillimi i mëtejshëm i koncept-ideve për projekt/studim, duke i rishikuar dhe përshtatur ato gjatë muajve të praktikës së punës për të siguruar një punë cilësore në përfundim.
Objektivi 4: Mbështetje e të rinjve të cilët kërkojnë një eksperiencë praktike në sektorin publik vendor, duke krijuar një grup të rinjsh profesionistë të cilët marrin përsipër të japin kontributin e tyre me ide për projekte/punë studimore për Tiranën. 
Rezultatet e pritshme 
· 15 propozime të plota projekti/ studimi, të realizuara nga praktikantët, në një format të përshtatshëm;
· 15 të rinj të cilët do të angazhohen në praktikë pune për 3 muaj në Bashkinë Tiranë dhe që do të përfitojnë 15 çmime fituese; 
· Material përmbledhës me punimet e praktikantëve;
· Trajnimi i të rinjve mbi hartim dhe menaxhim projekti/ kërkimi shkencor me standart.
Grupet e synuara/Përfituesit
 Grupet e synuara 
Të rinj deri në 28 vjeç, të cilët janë në vijim të studimeve të larta ose që i kanë përfunduar studimet e ciklit Bachelor, Master Profesional ose Master Shkencor. 
 Përfituesit  
· Studentët, Bashkia e Tiranës dhe komuniteti
KREU II
IMPLEMENTIMI I PROJEKTIT
1. Implementimi i projektit nëpërmjet konkurimit me koncept-ide për projekt/ studim 
Konkurimi synon të përzgjedhë 15 koncept- ide për projekt/ koncept –ide për studim, në tema të bazuara në funksionet kryesore të Bashkisë Tiranë.  

Në këtë konkurs janë të ftuar të marrin pjesë të rinj deri në 28 vjeç, të cilët janë në vijim të studimeve të larta ose që i kanë përfunduar studimet e ciklit Bachelor, Master Profesional ose Master Shkencor. 

Konkurrimi do të zhvillohet duke paraqitur brenda afatit të përcaktuar në njoftimin publik një koncept ide  të projektit/kërkimit shkencor, duke marrë parasysh tema që lidhen me funksionet kryesore të Bashkisë Tiranë.  Konceptet idetë të projektit/ të kërkimit shkencor duhet të hartohen në përputhje me  rregullat e përcaktuara në Udhëzuesin Operacional të hartuar dhe të miratuar për këtë qëllim. 
Të gjitha konceptet idetë e  projekteve/ kërkimit shkencor do të vlerësohen nga Komiteti Vlerësues i cili do të jetë i përbërë nga ekspertët më të mirë të fushës specifike (2 kolegë me eskperiencë nga stafi aktual i Bashkisë Tiranë, nëpunës civil të kategorisë së ulët/ mesme drejtuese) dhe një ekspert i pavarur (psh: pedagog univeristeti ose ekspert me eksperiencë në fushën e menaxhimit të projekteve/kërkim shkencor).
Konceptet idetë e projekteve/kërkimit shkencor të identifikuara nëpërmjet konkurimit do të zhvillohen më tej deri në formën e tyre përfundimtare gjatë 3 muajve të praktikës së punës dhe do të konsiderohen të përfshihen në objektivat afatmesme në nivel njësie organizative.
Nëpërmjet konkurimit përmbushet objektivi i parë i projektit për identifikimin e 15 projekt-ideve/studimeve, si idetë më të mira në funksion të mbështetjes së punës së njësive organizative në Bashkinë Tiranë. Gjatë 3 muajve të praktikës së punës vijon mbështetja e Bashkisë Tiranë për finalizimin e projekt propozimeve/kërkimeve. 
2. Aktivitetet e parashikuara 
Konkursi do të organizohet nga Bashkia Tiranë, nga Drejtoria e Përgjithshme e Burimeve Njerëzore në bashkëpunim me njësitë organizative përkatëse. 
Për përmbushjen e qëllimit të këtij projekti  janë parashikuar të organizohen këto aktivitete:
· Ftesë njësive organizative të cilat dëshirojnë të bëhen pjesë e projektit, duke përcaktuar edhe anëtarët e Komiteteve Vlerësuese. 
· Krijimi i Sekretariatit, Komiteteve Vlerësuese dhe Bordit të Konkursit . 
· Hartim dhe publikim i thirrjes për konkurrim në faqen zyrtare të Bashkisë Tiranë dhe shpalljen e njoftimit publik nëpërmjet një fushate publicitare (rrjetet sociale) për dorëzimin e kocept-idesë për projekt/studim.  
· Mbledhja e koncept-ideve për projekt/studim në përfundim të afatit të dorëzimit të përcaktuar në njoftimin publik dhe njoftimi mbi procedurat, afatet dhe vendin e konkursit. 
· Vlerësimi  i koncept-ideve nga Komitetet Vlerësuese.
· Konkurrimi, prezantimi i koncept–ideve dhe vlerësimi përfundimtar; shpallja dhe njoftimi publik i fituesve të cilët do të vijojnë intershipin në Bashkinë Tiranë. 
· Përgatitja e takimeve mes studentëve fitues dhe stafit të njësive organizative pjesëmarrëse në thirrje; Ofrimi i trajnimit fillestar mbi organizimin dhe funksionimin e Bashkisë Tiranë.   
· Ofrimi i 2 trajnimeve  me temë “ Menaxhim projekti” dhe “Kërkim shkencor” me trajnerë-ekspertë të fushës.
· Aktivitete socializuese.
· Vlerësim dhe feedback nga ekspertët e jashtëm.

· Aktivitet prezantues i projekteve/kërkimeve, me pjesëmarrjen e aktorëve sipas fushës, të rinjve dhe stafit të Bashkisë Tiranë. 
· Aktivitet përmbyllës i internshipit në Bashkinë Tiranë dhe shpërndarja e certifikatave të pjesëmarrjes.
3. Fazat e konkursit 
· Faza e parë: Ftesë NJO për pjesëmarrje në projekt dhe ngritja e strukturave menaxhuese.
· Faza e dytë: Promovimi
· Faza e tretë: Aplikimi
· Faza e katërt: Seleksionimi i koncept-ideve për projekt-studim
· Faza e pestë: Kriteret e vlerësimit  
· Shpallja e fituesve
3.1 Faza e parë: Ftesë NJO për pjesëmarrje në projekt dhe ngritja e strukturave menaxhuese. 

Në fazën e parë do të përcaktohen njësitë organizative të cilat do të bëhen pjesë e projektit pas një ftese drejtuar nga Drejtoria e Përgjithshme e Burimeve Njerëzore. 

Drejtoria e Përgjithshme e Burimeve Njerëzore koordinon punën me njësitë organizative për ngritjen e Komiteteve Vlerësuese. Anëtarët e komiteteve i bëhen me dije menjëherë DPBNJ me shkresë zyrtare nga ana e drejtuesit kryesor të njësisë organizative (nëpunës civil i kategorisë së lartë drejtuese). 
Drejtoria e Përgjithshme e Burimeve Njerëzore ngre grupet e punës: Komitetet Vlerësuese, Bordi Drejtues dhe Sekretariati. 
3.2 Faza e dytë: Promovimi
Në fazën e dytë do të realizohet promovimi i projektit “Fillo me një Ide - Fito një Internship në Bashkinë Tiranë”. Promovimi do të realizohet nëpërmjet fushatave promovuese në media online. Sugjerohet të përdoren postime në rrjete sociale, video të shkurtra, poster promocional, banner, fletëpalosje. 

Sekretariati i Konkursit do të mbajë komunikim dhe me universitetet me të cilat Bashkia Tiranë ka marrëveshje bashkëpunimi në kuadër të praktikave, për të shpërndarë informacion mbi projektin. Promovimi bëhet në disa kanale në mënyrë që të mbulojë një shpërndarje sa më të gjerë të projektit.

Kjo fazë do të realizohet nga vetë Bashkia Tiranë nëpërmjet Drejtorisë së Përgjithshme të Burimeve Njerëzore në bashkëpunim me Drejtorinë e Përgjithshme të Medias dhe Komunikimit dhe Drejtorinë e Përgjithshme për Marrëdhëniet me Publikun dhe Jashtë. 
3.3 Faza e tretë: Aplikimi
Në këtë konkurs janë të ftuar të marrin pjesë të rinj deri në 28 vjeç, të cilët janë në vijim të studimeve të larta ose që i kanë përfunduar studimet e ciklit Bachelor, Master Profesional ose Master Shkencor. 

Objektivi i thirrjes për koncept-ide për projekte/studim është të mundësojë një proces transparent për përzgjedhjen e 15 të rinjve më të talentuar të cilët do të angazhohen gjatë një periudhe 3 mujore, duke punuar nga afër me stafin e Bashkisë Tiranë, për të dorëzuar një propozim të plotë projekti/ studim të plotë.
Koncept-idetë për projekt/studim janë hapi i parë i punës për planifikimin e plotë të një projekti/studimi. Ky hap i parë mundëson analizën e situatës/fushës së studimit, identifikimin e problemit/çështjes për studim dhe ndërtimin e strategjisë së projektit/ parashtrimin e argumentave të studimit dhe që përfundon me hartimin e një koncept-ideje për projektin /studim. Hapi i dytë, planifikimi përfundimtar/realizimi i studimit, përfundon me një propozim të plotë të projektit/ studimit përfundimtar. Për të aplikuar, të rinjtë do të dorëzojnë dhe do të konkurojnë vetëm me koncept-ide për projekt ose studim (prospekt). Vetëm aplikantët, koncept-idetë e të cilëve janë shpallur fituese me konkurs, fitojnë të drejtën për të vijuar internshipin në Bashkinë Tiranë dhe për të vazhduar punën deri në realizimin e një propozimi të plotë projekti/studimi përfundimtar me mbështetjen e stafit të Bashkisë Tiranë. 
Një aplikant mund të konkurojë vetëm me një koncept-ide për projekt/studim. 
Projektet duhet të konceptohen për t’u zbatuar brenda territorit të Bashkisë Tiranë
. Aplikantët duhet të marrin në konsideratë se shpërndarja gjeografike e projektit apo fusha e studimit do të merret në konsideratë në vlerësimin e koncept-idesë për projekt/studim.  Bashkia Tiranë pranon ide për komunitetet më pak të mbuluara me shërbime dhe që rezultojnë me më shumë probleme ose për studime të cilat ndihmojnë njësitë organizative të Bashkisë Tiranë
 të ndërmarrin veprime të informuara sipas fushës së tyre të kompetencës.

Tema të propozuara nga aplikantët, duhet të jenë në përputhje me funksionet kryesore të veprimtarisë të Bashkisë Tiranë, të tila si: 
· Infrastruktura dhe teknologjia
· Energjia, uji dhe mbetjet urbane 
· Mobiliteti
· Qytetarët dhe stili i jetesës
· Smart City 
· Mjedisi 
· Qeverisja dhe edukimi 
· Zhvillimi ekonomik vendor 
· Zhvillimi urban 
· Qeverisja vendore 
Udhëzuesi Operacional siguron informacionin e nevojshëm lidhur me qëllimin e këtij projekti internshipi, legjitimitetin e aplikantëve, procedurën e aplikimit dhe procedurën e vlerësimit. 
3.3.1 Përmbajtja e Koncept- Idesë
Aplikimet duhet të kompletohen në gjuhën shqipe duke përdorur Formën A (projekt)  ose Formën B (studim) të paraqitjes së koncept-ideve të dhënë në Aneksin 1 & 2 të integruar në faqen zyrtarë të Bashkisë Tiranë, tirana.al në seksionin dedikuar projektit. Bashkia Tiranë nuk do të pranojë asnjë aplikim i cili do të dorëzohet në format tjetër nga ai i përcaktuar në Aneksin 1 & 2. 
Vlerësimi i koncept ideve do të bazohet vetëm në informacionin i cili jepet në mënyrë eksplicite në Formën për Koncept-Ide orgjinale me elemenët e kërkuar. (e detyrueshme)

3.3.2. Dorëzimi i Koncept-idesë
Aplikantët duhet të plotësojnë Formën “A” (projekt )  ose Formën “B” (studim) të paraqitjes së koncept-ideve të dhënë në Aneksin 1 & 2,  integruar në faqen zyrtare të Bashkisë Tiranë, në seksionin e “Fillo me një ide – Fito një Internship në Bashkinë Tiranë” në formatin e miratuar. 
Koncept-ideja në Formën A ose B duhet të plotësohet në faqen e mëposhtme:

https://tirana.al/faqe/fillo-me-nje-ide-fito-nje-internship
Koncept-idetë e dorëzuara në forma të tjera ose në adresa të tjera nuk do të pranohen.
3.3.3. Afati për dorëzimin e koncept- idesë 
Afati për dorëzimin e koncept idesë përcaktohet në njoftimin publik për hapjen e thirrjes për koncept- ide në kuadër të projektit “Fillo me një Ide - Fito një Internship në Bashkinë Tiranë”. 
Afati kohor i aplikimit është 40 ditë kalendarike nga data e shpalljes së njoftimit publik. Çdo koncept-ide e dërguar pas afatit skualifikohet. 
Sekretariati mund të kërkojë shtyrje të afatit të aplikimeve me kërkesë të arsyetuar drejtuar Bordit.  

3.3.4. Vlefshmëria e koncept- idesë 
Koncept-ideja sugjerohet të jetë e vlefshme për një periudhë 3-6-12 mujore. 
Për informacion të mëtejshëm rreth mënyrës së aplikimit, aplikantët mund të dërgojnë një kërkesë për informacion në adresën elektronike: fitonjeinternship@tirana.al
3.3.5. Dokumentacioni i kërkuar nga ana e aplikantit
Përveç plotësimit të koncept-idesë sipas Formës A ose B, aplikanti duhet të dorëzojë dhe dokumentet e mëposhtme:
· Curriculum Vitae

· Dokument identifikimi 

· Dëshmi penaliteti

· Vërtetim studenti/Diplomë

Dokumentat e kërkuara duhet që të ngarkohen elektronikisht në adresën e mëposhtme:

https://tirana.al/faqe/fillo-me-nje-ide-fito-nje-internship
Koncept- ideja për projekt duhet të përfshijë:
· Të dhënat e aplikantit (emri/mbiemri i aplikantit, datëlindja, fusha e studimit, adresa, adresa e -mail, numër cel);
· Titullin e projektit;
· Deklaratën e problemit (Cilin problem do të adresojë projektit i propozuar? Cilat janë rezultate e pritshme ose me fjalë të tjera vizioni strategjik?) 
· Qëllimin dhe objektivat (Cilat qëllime/objektiva specifike, të matshme, realiste, brenda një afati kohor të përcaktuar do të arrihen si rezultat i përmbushjes së vizionit strategjik?)
· Planin e zbatimit (Cilat janë hapat që do të ndërmerren për arritjen e qëllimit dhe objektivave? Cilat janë palët e interesuara në sektorin publik, privat, shoqëri civile që ju do të angazhoni? Cili do të jetë plani i informimit dhe komunikimit me median për të përfshirë një audiencë më të madhe dhe për të tërhequr vëmendjen e publikut?) 
· Afatet kohore të projektit (Kur do të fillojë dhe kur do të përfundojë projekti? Cilat janë momentet kryesore?) 
· Vlerësimi dhe Ndikimi (Si do të vlerësoni që e keni arritur qëllimin tuaj? Si do të vlerësoni objektivisht suksesin e projektit?) 
· Qëndrueshmëria (Si do të mundësohet qëndrueshmëria e zgjidhjes së propozuar sapo të ketë përfunduar financimi?) 
· Përfituesit (Kush do të jenë përfituesit nga projekti i propozuar?)
· Buxheti i parashikuar (Sa është shuma monetare e parashikuar për zbatimin e projektit?) 
Koncept-ideja për studim duhet të përfshijë:
· Të dhënat e aplikantit (emri/mbiemri i aplikantit, datëlindja, fusha e studimit, adresa, adresa e -mail, numër cel);
· Titullin e studimit; 
· Një prezantim të shkurtër të fushës së studimit dhe hulumtimit që do të kryhet (Studime të tjera dhe disa prej mangësive të tyre. Pyetja/pyetjet kryesore të studimit. Pse ky studim, sipas vlerësimit tuaj, është me interes për Bashkinë Tiranë?);
· Argumentat kryesorë të studimit (Jepni disa nga argumentat e studimit që ju do të kërkoni të mbështesni me informacion dhe të dhëna);  
· Metodologjinë e studimit (Përshkruani shkurtimisht metodologjinë që do të përdorni gjatë studimit dhe pse kjo është metodologjia më e përshtatshmja për studimin tuaj); 
· Rezultatet e pritshme nga studimi (Shpjegoni se si studimi juaj do të jetë një kontribut i rëndësishëm duke mbajtur parasysh studime të tjera të ngjashme në fushë);
· Burime të mundshme/Autorë (Jepni disa studime, autorë që ju do t’i përdorni si referencë gjatë punës suaj studimore)
· Vlerësimi dhe Ndikimi (Si do të vlerësoni që e keni arritur qëllimin tuaj? Si do të vlerësoni objektivisht suksesin e studimit?) 
· Qëndrueshmëria (Si do të mundësohet qëndrueshmëria e zgjidhjes së propozuar sapo të ketë përfunduar financimi?) 
· Përfituesit (Kush do të jenë përfituesit nga studimi i propozuar?)
· Buxheti i parashikuar (Sa është shuma monetare e parashikuar për zbatimin e studimit?) 
3.4 Faza e katërt: Seleksionimi i  koncept –ideve për projektin/studimin 
Pas përfundimit të periudhës për dorëzimin e dokumentacionit dhe koncept-idesë për projektin/studimin, Sekretariati i Konkursit  do të verifikojë:
· Plotësimin e kërkesave administrative në dorëzimin e aplikimeve (respektimin e kërkesave për përmbajtjen, mënyrën e dorëzimit, afatin e dorëzimit të koncept-idesë dhe dokumentacionit të kërkuara nga ana e aplikantit) 
· Kriteret e vlefshmërisë së aplikimit (Mosha e aplikantit, vërtetimi i shkollës së lartë).
Aplikantët duhet të planifikojnë projekte/studime të cilat do të mund të implementohen brenda një periudhe 3-6-12 mujore (afati i zbatimit të projektit).  
Pas përcaktimit të aplikimeve të cilat plotësojnë kërkesat administrative dhe përmbushin kriteret e vlefshmërisë së aplikimit, Sekretariati harton një listë të aplikantëve që kualifikohen për të vijuar fazën e mëtejshme të konkurimit. 
Aplikantët e kualifikuar në këtë fazë do të ftohen të zhvillojnë një intervistë pranë Sekretariatit ose nëpërmjet Skype, në varësi të mundësive të aplikantëve, në lidhje me formimin dhe motivimin e tyre për të qënë pjesë e projektit “Fillo me një ide – Fito një internship në Bashkinë Tiranë”. Aplikantëve u shpjegohet që përpara nisjes së konkurimit duhet të sigurohen që koncept-idetë për projekt/studim duhet të marrin parasysh kriteret:
· Përputhshmëria e  projektit të propozuar me  objektivat e njësisë organizative 
· Shtrirja gjerografike 
· Ndikimi në komunitet 
Pas miratimit zyrtar nga ana e Bordit të Konkursit të listës së aplikantëve të kualifikuar për të vijuar konkursin, Sekretariati përcjell zyrtarisht pranë Komitetit Vlerësues/për njësi organizative të gjithë koncept-idetë për projekte/studim të seleksionuara për të vijuar konkurrimin. 
3.5 Faza e pestë: Vlerësimi i koncept –ideve 
Aplikimet do të vlerësohen nga Komiteti Vlerësues/për njësi organizative i cili formalisht krijohet me kërkesë të DPBNJ dhe miratohet më urdhër të Kryetarit të Bashkisë Tiranë.
Komiteti Vlerësues përbëhet nga 3 anëtarë me të drejtë vote dhe një sekretar pa të drejtë vote. Dy (2) anëtarë të Komitetit Vlerësues përzgjidhen nga stafi aktual i Bashkisë Tiranë, nëpunës civil të kategorisë së ulët/mesme drejtuese kurse 1 anëtar tjetër përzgjidhet nga staf pedagogjik universitar ose ekspert i fushës me eksperiencë në fushën e projekteve/studimit shkencor. 
Anëtarëve të Komitetit Vlerësues u sigurohet paraprakisht informacion i detajuar lidhur me oraret e planifikuara dhe ngarkesën e punës sa i takon kryerjes së vlerësimeve.
DPBNJ duhet të sigurohet që anëtarët e Komitetit Vlerësues do të jenë prezent gjatë periudhës që do të vlerësohen propozimet. Në raste të mungesave DPBNJ propozon dhe kryetari i Bashkisë miraton me urdhër caktimin e një anëtari zëvendësues në Komitetin e Vlerësimit. 

Anëtarët e Komitetit Vlerësues duhet të kenë aftësitë e nevojshme teknike dhe administrative për të bërë të mundur dhënien e një mendimi të informuar lidhur me koncept-idetë për projektin /studimin më të mirë. 

Anëtarët e Komitetit Vlerësues do të nënshkruajnë një deklaratë të konfliktit të interesit lidhur me aplikantët. Ata do të nënshkruajnë gjithashtu një deklaratë të ruajtjes së konfidencialitetit.

Komiteti Vlerësues fillon punën për vlerësimin e koncept- ideve për projekte/studime. Anëtarët japin vlerësimin e tyre individual për çdo kriter për secilën koncept –ide për projekt/studim. Anëtarët e Komitetit Vlerësues do të përdorin tabelën vlerësuese sipas Aneksit 3. 
Për vlerësimin e një koncept-ideje fillimisht llogaritet mesatarja e vlerësimeve individuale të dhëna nga secili anëtar për çdo kriter. Më pas përllogaritet shuma e pikëve të mbledhura për të gjitha kriteret duke dhënë pikët në total nga Komiteti Vlerësues për koncept-idenë që vlerësohet. 
Në fund, Komiteti Vlerësues harton formularët individualë të vlerësimit të Koncept-Ideve për çdo aplikim dhe një tabelë përmbledhëse me pikët në total të grumbulluara nga të gjitha aplikimet. Gjatë këtij procesi Komiteti Vlerësues asistohet nga Sekretariati. 
Sekretariati, bazuar në formularët individualë të plotësuar dhe të firmosur nga ana e Komitetit Vlerësues dhe referuar renditjes sipas pikëve për çdo aplikim përgatit një listë të shkurtër me aplikimet (koncept-idetë) të cilat pas vlerësimit rezultojnë me mbi 50 % të totalit të pikëve. 
Vetëm koncept-idetë që janë vlerësuar me mbi 50 % të totalit të pikëve renditen në listën e  shkurtër nga ana e Sekretaritit, dhe dërgohen për miratim pranë Bordit të Konkursit. 
3.6 Faza e gjashtë – Konkurrimi dhe shpallja e fituesve 
Sekretariati dorëzon pranë Bordit të Konkursit listën e shkurtër me aplikimet të cilat janë vlerësuar me mbi 50 % të totalit të pikëve. Bordi i Konkursit merr në shqyrtim tabelën përmbledhëse të përgatitur nga Komiteti Vlerësues dhe listën e shkurtër të koncept-ideve të përzgjedhura me mbi 50 % të totalit pikëve të përgatitur nga ana e Sekretariatit dhe miraton shpalljen e listës. Lista e shkurtër paraprake bëhet publike brenda 5 ditëve pune.
Sekretariati njofton aplikantët e renditur në listën e shkurtër, tashmë të bërë publike, lidhur me datën, vendin dhe orën e zhvillimit të konkursit. 
Aplikantët ftohen të bëjnë prezantimin e koncept-idesë së projektit/ studimit. Në përfundim të prezantimeve Bordi i Konkursit tërhiqet për vendim. Në marrjen e vendimit përfundimtar për shpalljen e 15 fituesve, Bordi i Konkursit do të mbajë parasysh edhe këto kritere:
· Përputhshmëria e  projektit të propozuar me objektivat e njësisë organizative 
· Shtrirja gjerografike 
· Ndikimi në komunitet 
Bordi i Konkursit në përfundim të konkurimit, shpall rezultatin paraprak lidhur me përzgjedhjen e 15 fituesve. Çdo aplikues që ka rezerva lidhur me rezultatin paraprak të Bordit të Konkursit, i lind e drejta e ankimimit të këtij rezultati pranë Bordit të Konkursit, brenda 5 ditëve pune nga njoftimi i rezultatit. 
Bordi i Konkursit shqyrton brenda 5 ditëve pune pretendimet e ngritura përmes ankimimit nga ana e aplikantit pjesëmarrës në konkurs dhe jep përgjigje të arsyetuar lidhur me çdo pretendim. 
Në përfundim të procesit ankimor, Bordi i Konkursit shpall rezultatin përfundimtar të fituesve, duke hartuar edhe një raport përmbledhës lidhur me zhvillimin e konkurimit. Për hartimin e raportit përmbledhës Bordi asistohet nga sekretariati. 
Ky raport, bashkë me rezultatin përfundimtar dhe listën emërore të 15 fituesve i përcillet për dijeni Kryetarit të Bashkisë Tiranë.   
Shpallja e fituesve njoftohet publikisht në faqen zyrtare të Bashkisë Tiranë.
Bazuar në vendndodhjen e propozuar për zbatimin e projekteve/studimeve dhe fondeve në dispozicion, Bashkia Tiranë mund të jetë investitor në projekte/studimet e dorëzuara. 
4. Afatet kohore
Internshipi i fituesve të projektit do të zgjasë 3 muaj, që nga momenti i firmosjes së kontratës nga ana e tyre. Në total projekti do të zgjasë 6 muaj, duke nisur nga krijimi i grupeve të punës dhe promovimi i tij, dhe duke u përmbyllur me dhënien e çmimeve dhe certifikatave. Më poshtë janë të specifikuara afatet e aktiviteteve të projektit:

	AKTIVITETI
	PERIUDHA

	Ftesë njësive organizative për të qënë pjesë e projektit. 
Përcaktimi i njësive organizative të cilat dëshirojnë të bëhen pjesë e projektit. 
	Muaji 1



	Krijimi i grupeve të punës (Bordi i Konkursit, Sekretariati i Konkursit, Komitetet Vlerësues) për zhvillimin e konkursit.
	Muaji 1



	Hartim dhe publikim i thirrjes për konkurrim në faqen zyrtare të Bashkisë Tiranë dhe shpalljen e njoftimit publik nëpërmjet një fushate publicitare (rrjetet sociale) për dorëzimin e koncept idesë për projekt / studim.
	Muaji 1 – Muaji 2
Java II-VI (40 ditë kalendarike)

	Mbledhja e koncept-ideve për projekt/studim në përfundim të afatit të dorëzimit të përcaktuar në njoftimin publik. Intervista me aplikantët.
	Muaji 2 


	Vlerësimi i koncept-ideve nga Komiteti Vlerësues dhe njoftimi mbi procedurat, afatet dhe vendin e konkursit
	Muaji 2-Muaji 3


	Prezantimi i koncept ideve dhe shpallja e fituesve. Rezultati përfundimtar publikohet. Lihet kohë për ankimim dhe shqyrtim. 
	Muaji 3  


	Prezantimi i fituesve me stafin e Bashkisë Tiranë dhe fillimi i internshipit – Trajnim fillestar “Mbi organizimin dhe funksionimin e Bashkisë Tiranë” 
	Muaji 3
(3 muaj praktike
)

	Ofrimi i trajnimit 1 (sugjerohet “Metoda Kërkimi”)
	Muaji 4


	Aktivitet socializues 1 
	Muaji 4


	Vlerësim dhe feedback nga ekspertët e jashtëm
	Muaji 4

	Ofrimi i trajnimit 2 (sugjerohet “Menaxhim dhe hartim projekti”)
	Muaji 4


	Prezantimi i drafteve të aplikimeve të plota të projektit/studimit 
Vlerësim dhe feedback nga ekspertët e jashtëm
	Muaji 5


	Aktivitet socializues 2 
	Muaji 5


	Vlerësim dhe feedback nga ekspertët e jashtëm
	Muaji 5

	Prezantimi i propozimeve të plota të projekteve/studimeve dhe shpërndarja e certifikatave
	Muaji 6


KREU III
GRUPET E PUNЁS SЁ KONKURSIT 
Për mirë administrimin dhe funksionimin e Konkursit në bazë të Udhëzuesit Operacional të hartuar për këtë qëllim si dhe me Urdhër të Kryetarit të Bashkisë do të ngrihen grupet e punës së më poshtë:
· Bordi i Konkursit 
· Sekretariati
· Komitetet Vlerësuese 
A- Bordi i Konkursit 
Bordi i Konkursit përbëhet nga funksionarë të kabinetit dhe drejues të njësive organizative të Bashkisë Tiranë,  të cilat do të jenë pjesë e thirrjes për koncept-ide për projekt/studim. 
Bordi i Konkursit menaxhon konkursin, siguron respektimin e procedurave dhe përfundimin e aktiviteteve sipas afateve kohore të përcaktuara në Udhëzuesin Operacional dhe merr vendime për të gjitha çështjet e nevojshme/ mosmarrëveshjet në përmbushjen e qëllimit dhe objektivave të këtij projekti. 
Mbledhjet e Bordit thirren nga Sekretariati, nëpërmjet një mesazhi me postë elektronike të shpërndarë tek të gjithë anëtarët. 
Kuorumi minimal i nevojshëm që Bordi i Konkursit të marrë vendime është 3/5 e të gjithë anëtarëve.
Bordi i Konkursit në përfundim të konkurimit, shpall rezultatin paraprak lidhur me përzgjedhjen e 15 fituesve. 
Çdo aplikues që ka rezerva lidhur me rezultatin paraprak të Bordit të Konkursit, i lind e drejta e ankimimit të këtij rezultati pranë Bordit të Konkursit, brenda 5 ditëve pune nga njoftimi i rezultatit. Bordi i Konkursit shqyrton brenda 5 ditëve pune pretendimet e ngritura përmes ankimimit nga ana e aplikantit pjesëmarrës në konkurs dhe jep përgjigje të arsyetuar lidhur me çdo pretendim. 
Në përfundim të procesit ankimor, Bordi i Konkursit shpall rezultatin përfundimtar të fituesve.
Bordi i Konkursit jep udhëzimet e nevojshme për rastet që i adresohen nga ana e Komitetit Vlerësues/ Sekretariati. 
B- Sekretariati 
Sekretariati i konkursit përbëhet nga stafi i Drejtorisë së Përgjithshme të Burimeve Njerëzore në numrin dhe cilësinë e nevojshme për të siguruar funksionet e tij. 
Sekretariati kryen të gjitha detyrat administrative dhe teknike që lejojnë dhe mundësojnë organizimin dhe përfundimin në kohë të Konkursit sipas këtij Udhëzuesi Operacional.
Sekretariati verifikon plotësimin e kërkesave administrative në dorëzimin e aplikimeve dhe të kritereve të  vlefshmërisë së aplikimit. 
Sekretariti i dorëzon Bordit të Konkursit të gjitha aplikimet të cilat kanë vend për interpretim me qëllim që vendimi për pranimin ose refuzimin e tyre të merret prej Bordit. 
Apelimet lidhur me vendimet ose veprimet e ndërmarra nga Sekretariati i Konkursit duhet t’i dorëzohen Bordit të Konkursit brenda 5 ditë pune nga data e paraqitjes së ankesës nga ana e aplikantëve. 
C- Komiteti Vlerësues 
Komiteti Vlerësues përbëhet nga 3 anëtarë, prej të cilëve 2 anëtarë do të jenë staf aktual i njësisë organizative respektive, nëpunës civil të kategorisë së ulët/mesme drejtuese dhe 1 ekspert (pedagog i univeristetit/ekspert i fushës – planifikim dhe menaxhim projekti/kërkim shkencor).
Komiteti Vlerësues do të vlerësojë secilin aplikim në bazë të kritereve të specifikuara sipas fushës së projektit nga njësia organizative ( Aneksi 3 i Udhëzuesit Operacional). Rezultati i vlerësimit në bazë të kritereve do të pasqyrohet në formularin individual për cdo aplikim.
Në fund të vlerësimit Komiteti Vlerësues harton një listë përfundimtare dhe rendit aplikimet nga ai i vlerësuar me më shumë pikë deri tek ai i vlerësuar me më pak pikë. Komiteti Vlerësues i asistuar nga Sekretariati harton një listë të shkurtër të aplikimeve, të cilat pas fazës së vlerësimt kanë arritur të grumbullojnë mbi 50 % të totalit të pikëve. 
Sistemi i vlerësimit në bazë të kritereve jepet në Aneksin 3 të Udhëzuesit Operacional.
Komiteti Vlerësues do t’i drejtohet Bordit të Konkursit për udhëzime në rast se e ka të nevojshme lidhur me çështje që për anëtarë të saj nuk janë të qarta dhe që kërkojnë  përkufizim më të detajuar. 
Udhëzimet e Bordit Drejtues bëhen vetëm për çështje që lidhen me proceset dhe zbatimin e Udhëzuesit Operacional dhe nuk ndikojnë në mendimet dhe vlerësimet e dhëna nga Komiteti Vlerësues ose ndonjë nga anëtarët e tij. 
Ekspertët e Jashtëm
Eksperti i pavarur përpos pjesëmarrjes në vlerësimin e aplikimeve në cilësinë e anëtarit të Komiteteve Vlerësuese, do të zhvillojë:

· Trajnimin “Metodat e kërkimit shkencor”

· Trajnimin “Planifikim dhe menaxhim projekti”

· Seanca të ndjekjes së punës së praktikantëve në punimin e projekt/stdimit të tyre, përkatësisht: 

· Vlerësim dhe feedback i draftit të dorëzuar - 3 javët e para të fillimit të projektit;

· Vlerësim dhe feedback i punës së kryer në përfundim të muajit të dytë të zhvillimit të projektit;

· Vlerësim dhe feedback final së punës së kryer – 10 ditë përpara zhvillimit të prezantimeve finale të projekt/studimeve. 

KREU IV
ÇMIMET DHE SHPЁRBLIMET
Çmimet 
Bordi i konkursit do të shpërndajë çmimet për 15 fituesit e internshipit. Çmimi do të jetë 91.000 lekë (bruto)/ person, dhe mund të rritet në varësi të parashikimeve buxhetore të viteve pasardhëse. 
Përfitimi i pagesës 
Pas shpalljes së fituesve, fituesit duhet të paraqesin dokumentacionin plotësues të mëposhtëm për të përfituar pagesën:
· Vërtetim origjinal për llogarinë bankare në lek, në emrin e fituesit të projektit.
100 % e çmimit do të dorëzohet në përfundim të afatit 3 mujor të internshipit pas dorëzimit të propozimit të plotë të projektit/ studimit të plotë. 
Në rast se fituesi nuk paraqitet gjatë internshipit dhe nuk dorëzon projektin/studimin përfundimtar, ai/ajo humbet të drejtën e përfitimit të çmimit apo certifikimit. Në rast se fituesi largohet me kërkesë individuale gjatë kohës së kryerjes së internshipit ai/ajo humbet të drejtën e përfitimit të çmimit por pajiset me një vërtetim për kryerjen e internshipit për atë periudhë dhe për aq orë sa ka frekuentuar.

Në përputhje me legjislacionin në fuqi gjatë periudhës së kryerjes së internshipit, Bashkia Tiranë do të realizojë pagesat e fituesve për sigurimin në punë në rast aksidenti. 
Shpërblimet e anëtarëve të Komitetit Vlerësues  
Vetëm eksperti i jashtëm, në cilësinë e anëtarit të Komitetit Vlerësues, do të shpërblehet në vlerë monetare në masën 20.000 lekë, e përcaktuar në projektbuxhet.
KREU V
BUXHETI 
Buxheti i parashikuar për projektin shoqërohet me informacion rreth efekteve financiare që paraqiten për realizimin e projektit “Fillo me një ide - Fito një Internship në Bashkinë Tiranë”. Këto shpenzime do të mbulohen dhe përballohen nga fondi i Drejtorisë së Trajnim Zhvillimit– Drejtoria e Përgjithshme e Burimeve Njerëzore. 
Shuma e parashikuar në buxhet për zbatimin e këtij projekti është përcaktuar në 2,500,000 lekë në vendimin nr. 166, datë 24.12.2021 të Këshillit Bashkiak “Për miratimin e programit buxhetor afatmesëm 2022-2024” dhe mund të ndryshojë në vitet në vijim sipas parashikimeve buxhetore afatmesme të miratuara për aq kohë sa projekti do të zhvillohet.  Çmimi individual i fituesit dhe pagesa e ekspertit i jashtëm, në cilësinë e anëtarit të Komitetit Vlerësues, përcaktohen në kreun IV të këtij Udhëzuesi Operacional. Pagesat e ekspertit të jashtëm në cilësinë e trajnerit, produktet promocionale dhe pagesat e nevojshme për aktivitetet (trajnime dhe aktivitete socializuese), janë të specifikuara në fishat e miratuara të buxhetimit afatmesëm. Shpenzimet të cilat janë përmendur tek pajisje dhe furnizime ose produkte promocionale, janë të nevojshme për mbarëvajtjen e aktivitetit, sipas këtij Udhëzuesi Operacional.  
Shuma e përgjithshme përputhet me shpenzimet e lejueshme totale të projektit. Zërat e shpenzimeve do të justifikohen në formën e lejueshme dhe me faturat shoqëruese për to. Çmimet e njësive të përfshira në projekt janë çmimet aktuale të tregut lokal referues. 
KREU VI
DISPOZITA TË TJERA
1) Duke marrë pjesë në këtë konkurs pjesëmarrësit konfimojnë shprehimisht dijeninë e tyre të plotë dhe pranimin e këtij Udhëzuesi Operacional së bashku me të gjitha përmbajtjet dhe anekset e tij si dhe të të gjitha njoftimeve dhe komunikimeve të bëra nga ndonjë prej organeve të konkursit nëpërmjet njërës prej mënyrave të komunikimit të mundësura nga pjesëmarrësit në momentin e aplikimit. 
2) Duke marrë pjesë në këtë konkurs pjesëmarrësit konfirmojnë shprehimisht dijeninë e tyre të plotë dhe pranojnë vendimin përfundimtar (pas shqyrtimit të ankimimeve, në rast se do të ketë) sipas parashikimive në Udhëzuesin Operacional. 
3) Duke marrë pjesë në këtë konkurs, pjesëmarrësit konfirmojnë shprehimisht se koncept-idetë e tyre për projekt/studim janë punime të tyre origjinale.
4) Propozimet e plota të projektit i mbeten Bashkisë Tiranë, kurse studimi mbetet në pronësinë e autorit përkatës. 
5) Lidhur me autorësinë e studimit, studenti është autori i parë, Bashkia Tiranë është autori korrespondues.
6) Të gjithë aplikantët duhet të respektojnë standartet më të larta të integritetit, në përputhje me Vendimin nr.prot. 22258 datë 14.06.2022 për “Miratimin e rregullores për organizimin, funksionimin, detyrat dhe përgjegjësitë e strukturave të institucionit të Bashkisë së Tiranës” dhe Vendimin nr. 34362/1, datë 6.10.2022, për "Rregulloren mbi kryerjen e praktikës në Bashkinë Tiranë”. 
7) Çdo aplikant është i detyruar të deklarojë konfliktin e interesit përgjatë fazave të aplikimit dhe ndjekjes së programit të internshipit. Për të shmangur çdo dyshim, çdo lidhje të afërt familjare me anëtarët e Bordit Drejtues, Sekretariatin ose Komitetin Vlerësues dhe me zyrtarë të tjerë të stafit të Bashkisë të përfshirë në këtë projekt do të konsiderohet konflikt interesi. 
8) Kur janë dorëzuar kopje të printuara dhe/ose materiale fizike si pjesë të koncepteve të plota të kompozimit, autorët e këtyre koncepteve angazhohen shprehimisht që punët e tyre të ekspozohen nga Bashkia Tiranë në një ekspozitë apo katalog të dedikuar këtij aktiviteti.  
9) Për të gjitha materialet e patërhequra, si dhe për të gjitha pjesët e dërguara në format elektronik, autorët autorizojnë shprehimisht shkatërrimin përkatës dhe përfundimtar nga ana e Organeve të Konkursit pas një periudhe 24 mujore duke nisur nga data e ceremonisë së ndarjes së çmimeve, pa asnjë të drejtë për tërheqjen e këtyre elementeve dhe të kopjeve të tyre përkatëse.  
KREU VII
ZBATIMI I PROJEKTIT PËR VITET NË VIJIM
Procedurat e parashikuara në Kreun II dhe III, të këtij udhëzuesi, janë të zbatueshme në parim edhe për vitet e ardhshme, në rast se ky projekt do të miratohet nga buxheti i Bashkisë Tiranë dhe/ose burime të tjera financiare. Numri i përfituesve për vitet pasardhëse do të përcaktohet në varësi të parashikimeve buxhetore pasardhëse.
ANEKSI 1
FORMA A
FUSHAT PËR APLIKIM PËR PROJEKT-IDE: 

· TË DHËNAT PERSONALE TË APLIKANTIT

· Emri 

· Atësia 

· Mbiemri 

· ID 

· Gjinia

· Adresa

· Cel

· E-mail 

· Datëlindja 

· Universiteti : …………………..

· TË DHËNAT E PROJEKTIT:     

· Titulli i Projektit : 

…………………………………………………………………………………………………………………………………………………………………………………………………………………………

· Deklarata e Problemit (Cilin problem do të adresojë projektit i propozuar? Cilat janë rezultate e pritshme ose me fjalë të tjera vizioni strategjik?):                                                                                                                                                                                               

…………………………………………………………………………………………………………………………………………………………………………………………………………………………

· Qëllimi dhe Objektiva (Cilat qëllime/objektiva specifike, të matshme, realiste, brenda një afati kohor të përcaktuar do të arrihen si rezultat i përmbushjes së vizionit strategjik?):                                                                                                                                                                                               

…………………………………………………………………………………………………………………………………………………………………………………………………………………………

· Plani i Zbatimit (Cilat janë hapat që do të ndërmerren për arritjen e qëllimit dhe objektivave? Cilat janë palët e interesuara në sektorin publik, privat, shoqëri civile që ju do të angazhoni? Cili do të jetë plani i informimit dhe komunikimit me median për të përfshirë një audiencë më të madhe dhe për të tërhequr vëmendjen e publikut?):                                                                                                                                                                                               

…………………………………………………………………………………………………………………………………………………………………………………………………………………………
· Afatet Kohore të Projektit ( Kur do të fillojë dhe kur do të përfundojë projekti? Cilat janë momentet kryesore?):

Data e fillimit: ____/____/________

Data e përfundimit:   ____/____/________  

· VLERËSIMI DHE NDIKIMI:    

· Vlerësimi dhe ndikimi ( Si do të vlerësoni që e keni arritur qëllimin tuaj? Si do të vlerësoni objektivisht suksesin e projektit?):

…………………………………………………………………………………………………………………………………………………………………………………………………………………………



· Qëndrueshmëria (Si do të mundësohet qëndrueshmëria e zgjidhjes së propozuar sapo të ketë përfunduar financimi?):



…………………………………………………………………………………………………………………………………………………………………………………………………………………………

· Përfituesit (Kush do të jenë përfituesit nga projekti i propozuar?):

…………………………………………………………………………………………………………………………………………………………………………………………………………………………

· Buxheti i parashikuar (Sa është shuma monetare e parashikuar për zbatimin e projektit?): 

…………………………………………………………………………………………………………………………………………………………………………………………………………………………

· Dokumentet e nevojshme për aplikim: 

· Curriculum Vitae 

· Dokument identifikimi  

· Dëshmi penaliteti

· Vërtetim studenti/Diplomë

ANEKSI 2
FORMA B
FUSHAT PËR APLIKIM PËR STUDIM: 

· TË DHËNAT PERSONALE TË APLIKANTIT

· Emri 

· Atësia 

· Mbiemri 

· ID 

· Gjinia

· Adresa

· Cel

· E-mail

· Datëlindja

· Universiteti : …………………..

· TË DHËNAT E STUDIMIT :   

· Titulli i Studimit:                                                                                                                                                                                               

…………………………………………………………………………………………………………………………………………………………………………………………………………………………

· Një prezantim të shkurtër të fushës së studimit dhe hulumtimit (studime të tjera dhe disa prej mangësive të tyre. Pyetja/pyetjet kryesore të studimit. Pse ky studim, sipas vlerësimit tuaj, është me interes për Bashkinë Tiranë?):

…………………………………………………………………………………………………………………………………………………………………………………………………………………………

· Argumentat kryesorë të studimit (Jepni disa nga argumentat e studimit që ju do të kërkoni të mbështesni me informacion dhe të dhëna):                                                                                                                                                                                                                                                                                                                                                                                       

…………………………………………………………………………………………………………………………………………………………………………………………………………………………

· Metodologjinë e studimit (Përshkruani shkurtimisht metodologjinë që do të përdorni gjatë studimit dhe pse kjo është metodologjia më e përshtatshmja për studimin tuaj):                                                                                                                                                                                               

…………………………………………………………………………………………………………………………………………………………………………………………………………………………
· Rezultatet e pritshme nga studimi (Shpjegoni se si studimi juaj do të jetë një kontribut i rëndësishëm duke mbajtur parasysh studime të tjera të ngjashme në fushë):     

…………………………………………………………………………………………………………………………………………………………………………………………………………………………
· Burime të mundshme / Autorë (Jepni disa studime, autorë që ju do t’i përdorni si referencë gjatë punës suaj studimore) :    

…………………………………………………………………………………………………………………………………………………………………………………………………………………………

· VLERËSIMI DHE NDIKIMI:    

· Vlerësimi dhe ndikimi ( Si do të vlerësoni që e keni arritur qëllimin tuaj? Si do të vlerësoni objektivisht suksesin e studimit?):

…………………………………………………………………………………………………………………………………………………………………………………………………………………………




· Qëndrueshmëria (Si do të mundësohet qëndrueshmëria e zgjidhjes së propozuar sapo të ketë përfunduar financimi?):



…………………………………………………………………………………………………………………………………………………………………………………………………………………………

· Përfituesit (Kush do të jenë përfituesit nga studimi i propozuar?):

…………………………………………………………………………………………………………………………………………………………………………………………………………………………

· Buxheti i parashikuar (Sa është shuma monetare e parashikuar për zbatimin e studimit?): 

…………………………………………………………………………………………………………………………………………………………………………………………………………………………

· Dokumentet e nevojshme për aplikim: 

· Curriculum Vitae 

· Dokument identifikimi 

· Dëshmi penaliteti

· Vërtetim studenti/Diplomë

ANEKSI 3
KONCEPT-IDEJA PЁR PROJEKT/STUDIM - KRITERET E VLERЁSIMIT
0-39 pikë: pikët në këtë shkallë tregojnë se puna nuk është në standartin e kërkuar për të marrë një vlerësim kualifikues. Tregon se koncept-ideja është e dobët dhe e papërshtatshme dhe se ka pak ose aspak njohuri dhe kuptueshmëri sa i takon koncept-idesë. Koncept–ideja ka të ngjarë të jetë shumë e shkurtër, e keqorganizuar dhe e keqstrukturuar.
40-49 pikë: pikët në këtë shkallë tregojnë se puna është në minimumin e standartit të kërkuar  për të marrë një vlerësim kualifikues. Koncept-ideja ka disa pika të dobta (identifikimi i problemit, qëllimi, objektivat, strategjia ose për studimin çështja kryesore nuk është formuluar qartë, metodologjia e studimit, fizibiliteti etj.) Koncept-ideja është strukturuar dobët, e shkruar dobët, por dikutimi i përgjithshëm ka një farë logjike, një lloj strukture dhe organizimi. 
50-59 pikë: pikët në këtë shkallë tregojnë se puna është e një standarti të kënaqshëm. Mund të ketë mangësi në disa prej aspekteve të konceptimit të projektit ose të pyetjeve që parashtrohen në studim. Koncept-ideja ka vend për më shumë punë e qartësi sa i takon pjesëve të veçanta të kërkuara në thirrjen për aplikim.  
60-69 pikë:  pikët në këtë shkallë tregojnë se puna është e një standarti të mirë. Koncept-ideja flet për një kuptueshmëri të mirë të problemit/çështjes për studim dhe një analizë të mirë të aspekteve kryesore të kësaj faze. Materiali është paraqitur i strukturuar mirë, ka qartësi dhe lidhje logjike, me përshkrimet e nevojshme dhe diskutime të plota. 
70+ pikë: pikët në këtë shkallë tregojnë se puna është realizuar në mënyrë shumë të mirë në përputhje me strukturën dhe kërkesat e vendosura në thirrjen për aplikim. Koncept-ideja është koherente, e mirëorganizuar, shumë mirë e dokumentuar duke demonstruar një nivel të lartë kuptueshmërie dhe angazhimi.
�	Një koncept- ide (prospekt) për projekt është një përmbledhje e një propozimi që përmban një përshkrim të shkurtër të idesë së projektit dhe objektivat që kërkohet të arrihen. Një koncept-ide për studim është një propozim i studimit duke theksuar çështjen kryesore, fizibilitetin e studimit, metodologjine, literaturen etj.


�	Sipas rastit do të jetë një ekspert i pavarur për vlerësimin e koncept- idesë për projekt/një eskpert i pavarur për vlerësimin e koncept-idesë për studim


�	Bashkia e Tiranës kufizohet në veri me Bashkitë Vorë, Kamëz dhe Krujë, në verilindje me Bashkinë Klos, në lindje me Bashkitë Bulqizë dhe Librazhd, në jug me Bashkitë Elbasan dhe Peqin dhe në perëndim me Bashkitë Rrogozhinë, Kavajë, Durrës dhe Shijak.


�	� HYPERLINK "https://tirana.al/struktura-organizative" ��Struktura organizative e Bashkisë Tiranë�


�	� HYPERLINK "https://tirana.al/uploads/2022/7/20220714160822_2_merged-1.pdf" ��Rregullorja e Bashkisë Tiranë�


�	Gjatë 3 muajve orët e detyrueshme për frekuentimin e praktikës janë 200 orë  

